
Umsögn Rithöfundasambands Íslands um frumvarp til laga um breytingu á höfundalögum, nr. 
73/1972 (hámarksrefsing fyrir stórfelld brot)

Stjórn Rithöfundasambands Íslands styður þá lagabreytingu sem lögð er til í frumvarpinu en vill 
benda á að íslenskir rithöfundar hafa á síðustu árum verið fórnarlömb stórfelldra 
höfundarréttarbrota vegna þjálfunar gervigreindar á heimsvísu. Stór tæknifyrirtæki hafa orðið 
uppvís af því að stela milljónum bóka á stafrænu formi af sjóræningasíðum til að þjálfa 
gervigreind, m.a. verkum íslenskra höfunda. Íslensk yfirvöld hafa ekki gert neinar tilraunir til að 
stemma stigum við þessum brotum, refsa þeim seku né bæta íslenskum höfundum þessi brot.

Þá eru daglega framin höfundaréttarbrot í íslensku skólastarfi þar sem kennarar hlaða verkum 
íslenskra höfunda inn í gervigreindartól til að búa til verkefni fyrir nemendur eða jafnvel þýða 
verkin á önnur tungumál fyrir nemendur af erlendum uppruna.

Stjórn RSÍ óskar eftir því að lagabreytingin nái til slíkra brota.

Með kveðju,

f.h. stjórnar RSÍ
Margrét Tryggvadóttir

